
 ᑭᓲᖕᒪᑦ ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒻᒫᑦ?
ᒥᐅᕆᑎᑦ ᑐᙵᕕᖏᑎᒍᑦ, ᐅᓂᒃᑳᓕᐊᖑᓚᐅᖅᑐᑦ ᓲ ᐅᐃᓕᐊᒻ 
ᒥᐅᕆᑎᑦᒧᑦ ᓴᖅᑭᑕᐅᓪᓗᑎᓂ ᐋᓐᑎᐅᕆᐅᑉ ᒪᓕᒐᓕᐅᕐᕕᐊᓂ ᐊᕐᕌᒍᑦ 
100 ᐅᖓᑖᓂᐅᓕᖅᑐᖅ, ᓴᖅᑭᑦᑎᓚᐅᖅᓯᒪᕗᑦ ᑐᙵᕕᐊᓂᑦ ᑲᓇᑕᒥᑦ 
ᐃᖅᑲᓇᐃᔭᖅᑎᑦᓄᑦ ᓇᓪᓕᐅᒃᑯᒻᒫᓕᕆᓂᖕᓂᑦ.  ᓯᕗᓪᓕᖅᐹᒥᑦ 
ᐋᖅᑭᒃᓱᐃᓂᐅᓚᐅᖅᓯᒪᕗᖅ ᑖᒃᑯᐊ ᐃᖅᑲᓇᐃᔭᖅᑎᑦ ᑲᑐᔾᔨᓪᓗᑎᒃ 

ᑮᓇᐅᔭᖃᖅᑎᑦᑎᓪᓗᑎᒃ ᓇᓪᓕᐅᒃᑯᒻᒫᓕᕆᓂᖕᓄᑦ, 
ᑲᑐᔾᔨᓪᓗᑎᒃ ᐊᑭᖏᓐᓂᒃ ᓵᑕᒃᓴᐅᓪᓗᑎᒃᓗ 
ᐋᓐᓂᖅᑐᒧᑦ ᐃᖅᑲᓇᐃᔭᖅᑎᒧᑦ.  ᑕᐃᒫᒃ, 
ᐋᓐᓂᖅᑐᑦ ᐃᖅᑲᓇᐃᔭᖅᑎᑦ ᐃᑲᔫᓯᐊᖅᐸᒃᐳᑦ 
ᖃᓄᐃᑦᑐᓐᓃᖅᓯᐊᕆᓪᓗᑎᒃ, ᐱᔪᓐᓇᖕᓂᑎᒃᓗ 
ᓴᒃᑯᖦᖢᓂᔾᔪᒃ ᐃᖅᑲᓇᐃᔭᕐᕕᑎ 
ᐃᖅᑲᖅᑐᐃᕕᒃᑰᑎᑦᑕᕆᐊᒃᓴᖅ.

ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒻᒫᓕᕆᓃᑦ 
ᒪᓕᒐᐅᕗᑦ, ᐱᒻᒪᕆᐅᓪᓗᓂᓗ ᐃᓚᒋᔭᐅᖃᑕᔪᖅ 

ᐃᓅᓯᕆᔭᓂᑦ ᐅᑭᐅᖅᑕᖅᑐᒥᑦ.  ᐃᑲᔫᑎᖃᖅᐳᖅ 
ᐃᓄᖕᓄᑦ ᑮᓇᐅᔾᔭᒃᓴᓂᖕᓄᓪᓗ, ᓴᐳᔾᔨᓪᓗᑎᒃ ᐃᖅᑲᓇᐃᔭᖅᑎᑦᑎᔨᓂᑦ 
ᑮᓇᐅᔭᑎᒍᑦ ᐊᒃᑐᐃᓂᕐᓗᒍᑕᐅᓇᔭᖅᑐᓂᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᖕᓂᖕᒧᑦ, 
ᐊᒃᑐᐃᒻᒪᕆᖕᓂᖃᕐᓗᓂᓗ ᐃᓅᓯᑦᑎᐊᕙᒋᔭᒥᑦ ᐅᑭᐅᖅᑕᖅᑐᒥᑦ 
ᐃᖅᑲᓇᐃᔭᖅᑎᓄᑦ.

 ᖃᓄᖅ ᑖᒃᑯᐊ ᐃᖅᑲᓇᐃᔭᖅᑎᓄᑦ 
ᐊᑦᑕᖕᓇᖅᑐᓂᒃ ᓇᓪᓕᐅᒃᑯᒻᒫᓂᒃᓗ ᖃᐅᔨᓴᖅᑏᑦ 
ᐃᓕᖕᓄᑦ ᐱᓕᕆᔪᑦ
ᐃᖅᑲᓇᐃᔭᖅᑎᓄᑦ ᐊᑦᑕᖕᓇᖅᑐᓂᒃ ᓇᓪᓕᐅᒃᑯᒻᒫᓂᒃᓗ ᖃᐅᔨᓴᖅᑏᑦ 
ᓇᓪᓕᐅᒃᑯᒻᒫᖃᖅᑎᑦᑎᕙᒃᐳᑦ ᐃᖅᑲᓇᐃᔭᖅᑎᑦᑎᔨᓄᑦ ᐃᖅᑲᓇᐃᔭᖅᑎᓄᓪᓗ, 
ᐋᓐᓂᖅᑕᐃᓕᒪᓂᖕᒧᓪᓗ ᐃᖅᑲᓇᐃᔭᕐᕕᖕᒥᑦ ᐃᑲᔪᖅᑐᐃᓪᓗᑎᒃ.  ᑖᒃᑯᐊᑦᑕᐅᖅ 
ᐃᖅᑲᓇᐃᔭᖅᑎᓄᑦ ᐊᑦᑕᖕᓇᖅᑐᓂᒃ ᓇᓪᓕᐅᒃᑯᒻᒫᓂᒃᓗ ᖃᐅᔨᓴᖅᑏᑦ 
ᒪᓕᒃᑎᑦᑎᔨᐅᒋᕗᑦ, ᑲᒪᒋᔭᖃᖅᖢᑎᒃ ᐃᖅᑲᓇᐃᔭᖅᑎᑦ ᓇᓪᓕᐅᒃᑯᒻᒫᖏᓐᓄᑦ 
ᐱᖁᔭᓂᑦ, ᐊᑦᑕᖕᓇᖅᑕᐃᓕᒪᓂᖕᒧᑦ ᐱᖁᔭᓂᑦ, ᐅᔭᕋᖕᓂᐊᖕᓂᖕᒧᑦ 
ᖃᓄᐃᙱᑦᑎᐊᖕᓂᖅ ᐊᑦᑕᖕᓇᖅᑕᐃᓕᒪᓂᖕᒧᓪᓗ ᐱᖁᔭᓂᑦ, 
ᖄᖅᑕᔫᓕᕆᓂᖕᒧᑦ ᐱᖁᔭᓂᑦ, ᐊᒃᑐᐊᔪᓪᓗ ᒪᓕᒐᓕᕆᓃᑦ ᓄᓇᑦᑎᐊᒥᑦ 
ᓄᓇᕗᒻᒥᓪᓗ.

ᐃᑲᔪᖅᑐᖕᓂᐊᕐᓗᒋᑦ ᐃᖅᑲᓇᐃᔭᖅᑎᑦᑎᔩᑦ ᐃᖅᑲᓇᐃᔭᖅᑎᓪᓗ, ᑖᒃᑯᐊ 
ᐃᖅᑲᓇᐃᔭᖅᑎᓄᑦ ᐊᑦᑕᖕᓇᖅᑐᓂᒃ ᓇᓪᓕᐅᒃᑯᒻᒫᓂᒃᓗ ᖃᐅᔨᓴᖅᑎᖏᑦ 
ᐊᖏᖅᓯᒪᔪᑦ ᐃᖏᕐᕋᐃᓐᓇᖅᑎᑕᐅᓂᖓ ᐃᖅᑲᓇᐃᔭᖅᑎᓄᑦ ᓴᐳᒻᒥᔾᔪᑎᓄᑦ 
ᑮᓇᐅᔭᖏᓐᓂᑦ.  ᑮᓇᐅᔭᑦ ᐃᖅᑲᓇᐃᔭᖅᑎᑦᑎᔨᑦ ᐊᑭᓕᐅᑎᓯᒪᔭᖏᓐᓄᑦ 
ᖃᐅᔨᓴᖕᓂᖕᓂᑦ ᐱᕈᖅᑎᑕᐅᓇᓱᒃᑐᓂᓪᓗ 
ᑮᓇᐅᔭᓂᑦ.  ᑲᒪᔨᐅᓪᓗᑎᒃ ᑖᒃᑯᓂᖓ ᑮᓇᐅᔭᓂᑦ, 
ᑖᒃᑯᐊ ᐃᖅᑲᓇᐃᔭᖅᑎᓄᑦ ᐊᑦᑕᖕᓇᖅᑐᓂᒃ 
ᓇᓪᓕᐅᒃᑯᒻᒫᓂᒃᓗ ᖃᐅᔨᓴᖅᑏᑦ ᐱᑕᖃᖅᑎᑦᑎᕗᑦ 
ᐊᑭᓕᐅᑎᓂᑦ ᒫᓐᓇᐅᔪᒧᑦ ᓯᕗᓂᒃᓴᒥᓪᓗ 
ᓇᓪᓕᐅᒃᑯᒻᒫᕈᑎᑦ ᐊᑭᖏᓐᓂᑦ, ᖃᐅᔨᓴᖕᓂᖕᒧᑦ 
ᐊᑭᖏᓐᓂᑦ ᐃᖅᑲᓇᐃᔭᖅᑎᑦᑎᔨᓄᑦ.

 ᐃᖅᑲᓇᐃᔭᖅᑎᓄᑦ ᐊᑦᑕᖕᓇᖅᑐᓂᒃ 
ᓇᓪᓕᐅᒃᑯᒻᒫᓂᒃᓗ ᖃᐅᔨᓴᖅᑏᑦ 
ᐱᔨᑦᑎᕈᑎᖏᑦ ᖃᐅᔨᒋᐊᕐᕕᒃᓴᖏᓪᓗ
ᑖᒃᑯᐊ ᐃᖅᑲᓇᐃᔭᖅᑎᓄᑦ ᐊᑦᑕᖕᓇᖅᑐᓂᒃ ᓇᓪᓕᐅᒃᑯᒻᒫᓂᒃᓗ 
ᖃᐅᔨᓴᖅᑎᖏᑦ ᐱᓕᕆᖃᑎᖃᖃᑦᑕᖅᐳᑦ ᐃᖅᑲᓇᐃᔭᖅᑎᑦᑎᔨᓂᑦ 
ᑎᑎᕋᖅᑕᐅᑎᑦᑎᓪᓗᑎᒃ ᓇᓗᓇᐃᔭᖅᖢᓂᔾᔪᒃᓗ, ᓴᐳᑎᔭᐅᓯᒪᒐᓗᐊᕆᐊᒃᓴᖏᑦ 
ᐃᖅᑲᓇᐃᔭᖅᑎᑦ ᓇᓪᓕᐅᒃᑯᒻᒫᓕᕆᔾᔪᓯᖏᑦ, ᒪᓕᖕᓂᖏᓐᓂᒃᓗ  
ᑐᑭᓯᐅᒪᓂᖏᓐᓂᒃᓗ ᐱᓕᕆᔾᔪᓯᖕᓂᑦ.

ᑲᑐᔾᔨᖃᑎᒌᖕᓂᒃᑯᑦ ᐅᑭᐅᖅᑕᖅᑐᒥᑦ ᑲᑐᔾᔨᖃᑎᒌ ᐃᖅᑲᓇᐃᔭᖅᑎᓄᑦ 
ᐅᑭᐅᖅᑕᖅᑐᒥᖅ ᐊᑦᑕᖕᓇᖅᑕᐃᓕᒪᓂᖕᒧᑦ ᑲᑐᔾᔨᖃᑎᒌᒃᑯᖏᓪᓗ, 
ᐱᓕᕆᖃᑎᒋᔭᐅᔪᓪᓗ ᑲᑐᔾᔨᖃᑎᒌᑦ ᐅᑭᐅᖅᑕᖅᑐᒥᑦ ᑲᓇᑕᒥᓪᓗ, 
ᐃᓕᓐᓂᐊᕐᑎᑦᑎᖃᑦᑕᖅᐳᒍᑦ ᐃᖅᑲᓇᐃᔭᖅᑎᑦ ᓇᓪᓕᐅᒃᑯᒫᖏᓐᓂᑦ 
ᐃᖅᑲᓇᐃᔭᕐᕕᖕᒥᓪᓗ ᐊᑦᑕᖕᓇᖅᑕᐃᓕᒪᓂᖕᒥᑦ.

ᑖᒃᑯᐊ ᖃᐅᔨᓴᖅᑎᒃᑯᑦ ᐊᒥᓱᒐᓚᓂᑦ ᐱᓕᕆᔾᔪᑎᓂᑦ ᖃᐅᔨᒋᐊᕐᕕᒃᓴᖃᐅᓲᑦ, 
ᐃᓚᓕᐅᑎᓪᓗᒋᑦ ᐱᓕᕆᔾᔪᓯᖕᓄᑦ ᒪᓕᒋᐊᓕᖕᓂᑦ, ᐊᑦᑕᖕᓇᖅᑕᐃᓕᒪᓂᖕᒧᑦ 
ᓴᓂᕋᖕᒦᓲᑦ, ᐅᖃᓕᒫᕋᓛᑦ, ᐅᓗᕆᐊᓇᖅᑐᓂᓪᓗ ᑐᓴᕆᐊᕈᑏᑦ ᐃᑲᔫᑕᐅᔪᓄᑦ 
ᐃᖅᑲᓇᐃᔭᖅᑎᑦᑎᔨᓄᑦ ᐃᖅᑲᓇᐃᔭᖅᑎᓄᓪᓗ ᐊᑦᑕᖕᓇᙱᑦᑐᒥᑦ 
ᐃᖅᑲᓇᐃᔭᕐᕕᖃᖁᓪᓗᒋᑦ ᐱᕈᖅᐸᓪᓕᐊᖁᓪᓗᒋᑦ ᐅᑭᐅᖅᑕᖅᑐᒥᑦ 
ᐊᑦᑕᖕᓇᙱᑦᑐᒃᑯᕕᖕᒥᑦ, ᐃᑲᔫᑎᐅᓂᐊᕐᓗᓂᓗ ᑕᑯᑦᑎᐊᕈᓐᓇᖁᓪᓗᑎᒍᑦ 
ᑕᐅᑐᙳᐊᖅᑕᕗᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᑦ ᐋᓐᓂᕈᑎᓪᓗ.  ᑕᒪᓐᓇ 
ᖃᐅᔨᒋᐊᕐᕕᒃᓴᖅ ᐊᑐᐃᓐᓇᐅᔪᖅ ᐃᑭᐊᖅᑭᕕᑦᑎᒍᑦ, ᐋᖅᑭᒃᓯᒪᔪᑦ ᐊᑐᖅᑑᑉ 
ᐱᔪᒪᔭᖏᓐᓂᑦ, ᐊᑐᐃᓐᓇᐅᓪᓗᓂᓗ ᑐᒃᓯᕌᖑᒃᐸᑦ.

ᐃᑭᐊᖅᑭᕕᒃᑎᒍᑦ ᑐᓴᐅᒪᔾᔪᑎᑦᑎᒍᓪᓗ, 
ᑖᒃᑯᐊ ᐃᖅᑲᓇᐃᔭᖅᑎᓄᑦ ᐊᑦᑕᖕᓇᖅᑐᓂᒃ 
ᓇᓪᓕᐅᒃᑯᒻᒫᓂᒃᓗ ᖃᐅᔨᓴᖅᑏᑦ 
ᓴᖅᑭᑦᑎᓵᓕᓇᓱᖃᑦᑕᖅᐳᑦ ᐱᒻᒪᕆᐅᔪᓂᑦ 
ᐊᑦᑕᖕᓇᖅᑕᐃᓕᒪᓂᓕᕆᔪᓂᑦ, 
ᐱᓕᕆᖃᑎᖃᖅᐸᒃᖢᑎᒃᓗ ᑲᑐᔾᔨᖃᑎᒌᖑᔪᓂᑦ 
ᐊᔾᔨᒌᓂᑦ ᐃᓱᒪᖃᖅᑐᑦ ᐱᒻᒪᕆᖕᓂᑦ.  ᑕᐃᒫᒃ 
ᐅᑭᐅᖅᑕᖅᑐᒥᐅᑦ ᐊᑐᐃᓐᓇᖃᖕᓂᖅᓴᐅᔾᔪᑎᖃᖅᐳᑦ 
ᐱᒻᒪᕆᐅᔪᓂᑦ ᖃᐅᔨᒋᐊᒐᒃᓴᓂᑦ.

ᑖᒃᑯᐊ ᐃᖅᑲᓇᐃᔭᖅᑎᓄᑦ ᐊᑦᑕᖕᓇᖅᑐᓂᒃ ᓇᓪᓕᐅᒃᑯᒻᒫᓂᒃᓗ ᖃᐅᔨᓴᖅᑏᑦ 
ᐊᒥᓱᓂᑦ ᐱᓕᕆᕝᕕᖃᐅᖅᐳᑦ, ᐱᔾᔪᑎᖃᓗᐊᖅᖢᑎᒃ ᐃᓄᐊᓂᑦ ᓯᓚᑖᓂᓪᓗ 
ᐱᔨᑦᑎᕋᐅᑎᓂᑦ.  ᐃᖅᑲᓇᐃᔭᖅᑎᑦᑎᔨᓂᑦ ᑎᑎᕋᖅᑕᐅᑎᑦᑎᕙᒃᐳᒍᑦ 
ᓇᓗᓇᐃᔭᖅᐸᒃᖢᑎᒍᓪᓗ; ᐱᓕᕆᕙᒃᖢᑕ ᓇᓪᓕᐅᒃᑯᒻᒫᓂᑦ ᐋᓐᓂᖅᑐᓪᓗ 
ᐃᖅᑲᓇᐃᔭᖅᑎᑦ ᑲᒪᒋᔭᐅᑦᑎᐊᕋᓗᐊᕆᐊᒃᓴᖏᓐᓂᑦ; ᐱᓕᕆᖃᑎᖃᖅᐸᒃᖢᑎᒃ 
ᐃᖅᑲᓇᐃᔭᕐᕕᖕᓂᑦ, ᐃᖅᑲᓇᐃᔭᖅᑎᓂᑦ, ᐋᓐᓂᐊᓯᐅᑎᓕᕆᔨᒻᒪᕆᖕᓂᑦ 
ᐊᑦᑕᖕᓇᙱᑦᑐᒃᑯᑦ ᐅᑎᑦᑎᐊᕈᓐᓇᕋᓗᐊᕆᐊᒃᓴᖏᓐᓂᑦ ᐃᖅᑲᓇᐃᔭᕐᕕᖕᒧᑦ, 
ᐃᓚᓕᐅᑎᓪᓗᒋᑦ ᓇᓗᓇᐃᖅᓯᓂᖅ ᐋᖅᑭᒋᐊᖅᓯᒪᔪᓂᑦ ᐱᓕᕆᐊᒃᓴᓂᑦ; 
ᐃᖅᑲᓇᐃᔭᕐᕕᖕᓂᑦ ᖃᐅᔨᓴᖕᓂᖕᓂᑦ ᒪᓕᑦᑎᐊᕋᓗᐊᕆᐊᒃᓴᖏᓐᓂᑦ ᐱᖁᔭᓂᑦ 
ᒪᓕᒋᐊᓕᖕᓂᓪᓗ; ᓴᖅᑭᑦᑎᕙᒃᖢᑎᒃ ᐊᑐᓕᖅᑎᑦᑎᕙᒃᖢᑎᒃᓗ ᐱᓕᕆᔾᔪᑎᓂᑦ 
ᐊᑲᐅᓯᕚᓪᓕᖅᑎᓐᓇᓱᐊᖅᖢᓂᔾᔪᒃ ᐱᓕᕆᖃᑎᒌᖕᓂᖏᑦ ᖃᐅᔨᓴᖅᑎᓂ; 
ᑐᓴᐅᒪᖃᑎᒌᑦᑎᐊᖕᓂᖃᕋᓗᐊᕆᐊᒃᓴᖏᓐᓂᒃᓗ ᐱᓕᕆᐊᒃᓴᑦᑎᓐᓂᑦ, 
ᖃᐅᔨᒋᐊᕐᕕᒃᓴᓂᑦ, ᐱᒻᒪᕆᐅᔪᓂᒃᓗ ᐊᑦᑕᖕᓇᖅᑕᐃᓕᒪᓂᓕᕆᔪᓂᑦ.

2015-ᖑᑎᓪᓗᒍ, ᑖᒃᑯᐊ 
ᐃᖅᑲᓇᐃᔭᖅᑎᓄᑦ ᐊᑦᑕᖕᓇᖅᑐᓂᒃ 
ᓇᓪᓕᐅᒃᑯᒻᒫᓂᒃᓗ ᖃᐅᔨᓴᖅᑏᑦ 
ᓴᖅᑭᑦᑎᓚᐅᖅᓯᒪᔪᑦ 
ᐃᖅᑲᓇᐃᔭᖅᑎᓄᑦ 
ᐊᑦᑕᖕᓇᖅᑐᓂᒃ ᓇᓪᓕᐅᒃᑯᒻᒫᓂᒃᓗ 
ᖃᐅᔨᓴᖅᑏᑦ ᑲᓱᕐᕕᖕᒥᑦ, ᑖᒃᑯᐊ 

ᐃᖅᑲᓇᐃᔭᖅᑎᑦᑎᔩᑦ ᐊᑐᐃᓐᓇᖃᕈᓐᓇᖅᓯᓪᓗᑎᒃ ᖃᕆᑕᐅᔭᒃᑯᑦ 
ᐱᓕᕆᔾᔪᓯᖕᓂᑦ.  ᐱᒋᐊᖅᖢᑎᒃ ᐊᑐᐃᓐᓇᖃᖅᑎᑦᑎᓂᖕᓂᑦ 
ᑕᒪᐃᓐᓂᒃ ᐃᖅᑲᓇᐃᔭᖅᑎᑦᑎᔨᓅᖓᔪᓂ ᖃᐅᔨᓴᖕᓂᖕᓄᑦ ᐊᑭᓂᑦ, 
ᐊᑭᓖᔪᓐᓇᖕᓂᖃᖅᖢᑎᒃ ᐊᑭᓕᒐᒃᓴᓂᑦ, ᐊᔪᖕᓇᙱᓐᓂᖅᓴᒃᑯᓪᓗ 
ᓴᒃᑯᑕᐅᔾᔪᑎᑖᕈᓐᓇᕐᓗᑎᒃ, ᑕᒪᓐᓇ ᐱᔨᑦᑎᕋᐅᑎ ᓴᖅᑭᔮᖅᑎᑦᑎᕗᑦ 
ᑐᕌᖓᔪᓂᑦ ᑐᓴᕐᕕᖃᕆᐊᒃᓴᖅ ᐃᖅᑲᓇᐃᔭᖅᑎᑦᑎᔨᓂᑦ.  ᑖᒃᑯᐊ 
ᐃᖅᑲᓇᐃᔭᖅᑎᓄᑦ ᐊᑦᑕᖕᓇᖅᑐᓂᒃ ᓇᓪᓕᐅᒃᑯᒻᒫᓂᒃᓗ ᖃᐅᔨᓴᖅᑏᑦ 
ᓂᕆᐅᒃᑐᑦ ᓴᖅᑭᑦᑎᓛᕈᒪᓪᓗᑎᒃ ᓄᑖᓂᑦ ᐱᔨᑦᑎᕋᐅᑎᓂᑦ 
ᐃᖅᑲᓇᐃᔭᖅᑎᑦᑎᔨᑦ ᐱᔭᕆᐊᓕᖏᓐᓂᑦ ᐱᔪᓐᓇᖁᓪᓗᒋᑦ.

ᐱᓕᕆᖃᑎᖃᖕᓂᖅ ᐱᖃᖃᑕᐅᔪᓂᑦ ᐱᒻᒪᕆᐊᓘᔪᖅ.  
2014−ᖑᑎᓪᓗᒍ ᑖᒃᑯᐊ ᐃᖅᑲᓇᐃᔭᖅᑎᓄᑦ 
ᐊᑦᑕᖕᓇᖅᑐᓂᒃ ᓇᓪᓕᐅᒃᑯᒻᒫᓂᒃᓗ 
ᖃᐅᔨᓴᖅᑏᑦ ᓴᖅᑭᑦᑎᓚᐅᖅᓯᒪᔪᑦ 
ᐱᖃᖃᑕᐅᔪᓂᑦ ᐱᓕᕆᖃᑎᒌᖕᓂᖕᓄᑦ 
ᑲᑎᒪᔨᕋᓛᖏᓐᓂᑦ, ᑲᑎᒪᔨᕋᓛᑦ ᓯᓚᑖᓃᑦᑐᑦ  
ᐃᖅᑲᓇᐃᔭᖅᑎᓄᑦ ᐊᑦᑕᖕᓇᖅᑐᓂᒃ 
ᓇᓪᓕᐅᒃᑯᒻᒫᓂᒃᓗ ᖃᐅᔨᓴᖅᑎᖏᓐᓂᑦ 
ᑐᓴᐅᒪᑎᑦᑎᑦᑎᐊᓲᑦ ᑲᒪᒋᔭᖃᖅᖢᑎᒃ 
ᐊᑐᐊᒐᑦ ᓴᖅᑭᑕᐅᕙᓪᓕᐊᓂᖏᓐᓂᑦ, ᖃᓄᐃᓕᐅᖕᓂᖕᓂᑦ, ᐱᓕᕆᐊᓪᓗ 
ᐱᓕᕆᐊᖑᓂᖏᓐᓂᑦ.  ᑖᒃᑯᐊ ᑲᑎᒪᔨᕋᓛᑦ ᑭᒡᒐᖅᑐᐃᕙᒃᐳᑦ 
ᐃᖅᑲᓇᐃᔭᖅᑎᑦᑎᔨᓂᑦ, ᐃᖅᑲᓇᔭᖅᑎᓂᑦ ᑭᒃᑯᓕᒫᓪᓗ ᐃᓱᒪᒋᔭᖏᓐᓂᑦ.

ᑖᒃᑯᐊ ᐃᖅᑲᓇᐃᔭᖅᑎᓄᑦ ᐊᑦᑕᖕᓇᖅᑐᓂᒃ ᓇᓪᓕᐅᒃᑯᒻᒫᓂᒃᓗ ᖃᐅᔨᓴᖅᑏᑦ 
ᓈᓚᖃᑦᑕᖅᐳᑦ ᐅᑭᐅᖅᑕᖅᑐᒥᐅᓂᑦ.  ᐃᖅᑲᓇᐃᔭᖅᑎᑦᑎᔩᑦ ᑐᒃᓯᕋᕌᖓᑕ 
ᐊᑦᑕᖕᓇᖅᑕᐃᓕᒪᓂᖕᒧᑦ ᐱᓕᕆᐊᒃᓴᓂᑦ ᓵᑕᒃᑕᐅᒐᓗᐊᕆᐊᒃᓴᖏᓐᓂᑦ 
ᐃᓚᒋᐊᕈᑎᓂᑦ ᖃᐅᔨᓴᖕᓂᖕᒧᑦ ᐊᑭᖏᓐᓂᑦ ᖃᓄᐃᓐᓂᖕᒧᑦ, 
ᐊᑦᑕᖕᓇᖅᑕᐃᓕᒪᓂᖓᑕ ᐅᑎᖕᓂᖕᒧᓪᓗ ᐃᖅᑲᓇᐃᔮᒧᑦ ᐱᓕᕆᔾᔪᓯᖕᓂᑦ, 
ᓈᒻᒪᙱᑦᑐᓂᒃᓗ ᐊᑭᑐᔪᒻᒪᕆᖕᓂᑦ ᓇᓪᓕᐅᒃᑯᒫᓂᑦ, ᑖᒃᑯᐊ 
ᐃᖅᑲᓇᐃᔭᖅᑎᓄᑦ ᐊᑦᑕᖕᓇᖅᑐᓂᒃ ᓇᓪᓕᐅᒃᑯᒻᒫᓂᒃᓗ ᖃᐅᔨᓴᖅᑏᑦ 
ᓴᖅᑭᑦᑎᓕᓚᐅᖅᐳᑦ ᐊᑦᑕᖕᓇᖅᑕᐃᓕᒪᓂᖕᒧᑦ ᐊᑲᐅᓈᕈᑎᓂᑦ.  ᑕᒪᓐᓇ 
ᐱᓕᕆᐊᒃᓴᖅ, ᑐᕌᖓᔪᖅ ᐃᖅᑲᓇᐃᔭᖅᑎᑦᑎᔨᓄᑦ ᐊᕐᕌᒍᓄᓪᓗᐊᖅ ᐱᖓᓱᓄᑦ 
ᖃᐅᔨᓴᖕᓂᖕᓂ ᐅᖓᑖᓅᖓᔪᓂ $40,000, ᑐᓂᓯᓲᖑᕗᑦ ᓴᖅᑭᓯᒪᔪᓂᑦ 
ᐱᓕᕆᔾᔪᓯᖕᓂᑦ, ᐊᑭᓖᑎᑦᑎᕙᒃᖢᑎᒃᓗ ᑭᖑᕙᓯᒃᑐᓄᑦ.

ᑖᒃᑯᐊ ᐃᖅᑲᓇᐃᔭᖅᑎᓄᑦ ᐊᑦᑕᖕᓇᖅᑐᓂᒃ ᓇᓪᓕᐅᒃᑯᒻᒫᓂᒃᓗ ᖃᐅᔨᓴᖅᑏᑦ 
ᓴᖅᑭᔮᖕᓂᖕᒧᑦ ᐊᖏᖅᓯᒪᕗᑦ.  ᐊᕐᕌᒍᑕᒫᑦ ᓴᖅᑭᑦᑎᖃᑦᑕᖅᐳᒍᑦ 
ᐊᖓᔪᖅᑲᐅᑎᖃᕐᕕᐅᑉ ᐸᖕᓇᐅᑖᓂ ᐊᕐᕌᒍᑕᒫᒧᓪᓗ ᐅᓂᒃᑳᓂᑦ.  
ᑖᒃᑯᐊ ᑎᑎᖅᑲᐃᑦ ᐅᓂᒃᑲᐅᓯᖃᓗᐊᖅᑐᑦ ᐅᐸᓗᖓᐃᔭᐅᑎᑦᑕ 
ᓯᕗᓪᓕᐅᔾᔭᐅᓂᖏᓐᓂᑦ ᐱᓇᓱᐊᖅᑕᖏᓐᓂᒃᓗ, ᖃᓄᕐᓗ ᐊᑐᕋᔭᖕᒪᖔᑦᑎᒍᑦ 
ᑖᒃᑯᐊ, ᐅᓂᒃᑳᓕᐅᖕᓂᕆᕙᒃᑕᑦᑎᓐᓂᓪᓗ ᐱᕙᓪᓕᐊᓂᑦᑎᓐᓂᑦ.

ᑖᒃᑯᐊ ᐃᖅᑲᓇᐃᔭᖅᑎᓄᑦ ᐊᑦᑕᖕᓇᖅᑐᓂᒃ ᓇᓪᓕᐅᒃᑯᒻᒫᓂᒃᓗ ᖃᐅᔨᓴᖅᑏᑦ, 
ᑲᑐᔾᔨᖃᑎᖃᖅᖢᑎᒃ ᐱᖃᖃᑕᐅᔪᓂᑦ, ᐊᑦᑕᖕᓇᙱᒃᑲᓗᐊᕆᐊᒃᓴᖏᓐᓂᑦ 
ᐃᖅᑲᓇᐃᔭᕐᕖᑦ, ᑲᒪᒋᔭᐅᑦᑎᐊᕋᓗᐊᖕᒪᖔᑕᓗ ᐃᖅᑲᓇᐃᔭᖅᑎᑦ.

ᐊᖓᔪᖅᑳᖃᕐᕕᐊᑕ ᑎᑎᕋᕐᕕᐊ
Yellowknife

Box 8888, 5022 49th Street
Centre Square Mall, 5th Floor
Yellowknife, NT X1A 2R3
ᐅᖄᓚᐅᑖ: 867-920-3888
ᐊᑭᖃᙱᑦᑐᒃᑯᑦ: 1-800-661-0792
ᓱᑲᑦᑐᒃᑯᑦ: 867-873-4596
ᐊᑭᖃᙱᑦᑐᒃᑯᑦ ᓱᑲᑦᑐᒃᑯᑦ: 1-866-277-3677

ᐊᕕᒃᑐᖅᓯᒪᔪᑦ ᑎᑎᕋᕐᕕᖏᑦ
Iqaluit

Box 669, Qamutiq Building, 2nd Floor
Iqaluit, NU X0A 0H0
ᐅᖄᓚᐅᑖ:  867-979-8500
ᐊᑭᖃᙱᑦᑐᒃᑯᑦ: 1-877-404-4407
ᓱᑲᑦᑐᒃᑯᑦ: 867-979-8501
ᐊᑭᖃᙱᑦᑐᒃᑯᑦ ᓱᑲᑦᑐᒃᑯᑦ: 1-866-979-8501

Inuvik
Box 1188, 151 Mackenzie Road
Mack Travel Building, 3rd Floor
Inuvik, NT X0E 0T0
ᐅᖄᓚᐅᑖ:   867-678-2301
ᓱᑲᑦᑐᒃᑯᑦ:  867-678-2302

ᐃᑲᕐᕋᓄᑦ 24−ᓄᑦ ᐅᒃᑯᐃᖓᓲᖅ ᐅᖄᓚᕝᕕᒃᓴᖅ ᖃᓄᐃᑦᑐᖃᕈᓂ

1-800-661-0792

ᐊᐱᖅᖁᑎᑕᖃᕈᕕᑦ: info@wscc.nt.ca

wscc.nt.ca 
wscc.nu.ca 
If you would like this in another language, please contact us.

Si vous désirez ces renseignements dans une autre langue,  
veuillez nous contacter.

ᑖᓐᓇ ᐱᔪᒪᒍᕕᐅᒃ ᑎᑎᕋᖅᓯᒪᓗᓂ ᐊᓯᐊᒍᑦ ᐅᖃᐅᓯᖅᑎᒍᑦ, ᑐᓴᖅᑎᑎᒍᑦ.

Piyumagungni una uqauti aallakkut uqauhikkut,  
unniutivakluta.

ᐅᖄᓚᐅᑎᒃᑯᑦ ᓇᓪᓕᐅᒃᑯᒻᒫᕋᓱᖕᓂᖅ

ᖃᐅᔨᒋᐊᕐᕕᒃᓴᑦ ᑭᓱᑐᐃᓐᓇᖕᓄᑦ

ᐃᑲᔪᖅᑕᐅᔭᕆᐊᖃᕈᕕᑦ ᓇᓪᓕᐅᒃᑯᒻᒫᕈᑎᓄᑦ ᑎᑎᕋᕐᓗᑎᑦ, 
ᐅᖄᓚᓗᑎᑦ ᐃᖅᑲᓇᐃᔭᖅᑎᓄᑦ ᐊᑦᑕᖕᓇᖅᑐᓂᒃ ᓇᓪᓕᐅᒃᑯᒻᒫᓂᒃᓗ 
ᖃᐅᔨᓴᖅᑎᒃᑯᖏᓐᓄᑦ ᐅᕗᖓ:

ᐆᒪ ᐃᓗᐊᓃᑦᑐᑦ ᒥᒃᓵᓄᑦ 
ᖃᐅᔨᒋᐊᒃᑲᓐᓂᕈᒪᒍᕕᑦ, 
ᐊᐱᕆᑎᒍᑦ!

ᐃᖅᑲᓇᐃᔭᖅᑎᓄᑦ ᐊᑦᑕᖕᓇᖅᑐᓂᒃ  
ᓇᓪᓕᐅᒃᑯᒻᒫᓂᒃᓗ ᖃᐅᔨᓴᖅᑏᑦ:  
ᐃᓕᓐᓄᑦ ᐱᓕᕆᔪᑦ


